
KASTEJLL TAx.

Noel Muscat ofm

I1-Kastell ta’ Montfort, bl-Ebrajk Mivtzar Monfor u bl-Gharbi Qalat al-Qarn (Kastell tal-
Qarn), hu kastell imgarraf tal-era Kru¢jata li jinsab fit-tramuntana tal-Galilija, madwar 35
km mill-belt ta’ Haifa u 16-il km taht il-fruntiera ta’ Israel mal-Libanu. Il-kastell illum jinsab
f’park nazzjonali fir-riserva naturali ta’ Nahal Kziv.

L-isem tal-kastell hu Franciz.
Montfort ifisser muntanja
qawwija. Hu l-isem li tawh
il-Kru¢jati. Bil-Germaniz
il-kastell kien maghruf bhala
Starkenberg, isem li ghandu
l-istess tifsira. Il-kastell
inbena fuq art li 1-Ordni
Tewtoniku akkwista mill-
familja Franciza De Milly
fl-1220. Hu wiehed mill-
ezempiji cari ta’ arkitettura
militari Krucjata f’Outremer,
jew l-artijiet 'il hemm mill-
bahar, kif kien maghruf il-
Lvant nofsani fil-medjuevu.

Dehra tal-Kastell ta’ Montfort

Storja tal-Kastell ta’
Montfort

I1-Kastell ta’ Montfort kien
il-kastell princ¢ipali tal-
Ordni monastiku militari
Tewtoniku fl-Art Imgaddsa.
L-Ordni Tewtoniku twaqqaf
lejn tmiem is-seklu 12
fil-belt port ta’ Akri, fejn
il-Krugjati kellhom il-
kapitali tar-Renju Latin

ta’ Gerusalemm wara li

tilfu 1-Belt Qaddisa fit-2

ta’ Ottubru 1187, meta
Saladin ke¢¢ihom minn
Gerusalemm. Akri saret

kapitali fl-1191, meta
intrebhet mir-Re Richard I
tal-Ingilterra (Richard the
Lionheart), flimkien mar-Re
ta’ Franza Philippe IT u r-Re
Guy ta’ Lusignan.

L-Ordni Tewtoniku,
maghruf uffi¢jalment bl-
isem Ordo Domus Sanctae
Mariae Theutonicorum
Hierosolymitanorum,
twaqqaf f’Akri madwar
1-1190 minn kavallieri
Germanizi. L-isem tieghu
bil-Germaniz hu Orden
der Briider vom Deutschen
Haus der Heiligen Maria

Knights Hall tal-Kastell ta’ Montfort

in Jerusalem. L-iskop originali
tieghu kien dak li jghin
lill-Insara pellegrini fl-Art
Imqaddsa, permezz ta’ hidma
militari u t-twaqgqif ta’ sptarijiet.

I1-Kavallieri Tewtonici bnew
il-Kastell ta® Montfort fuq irdum
wieqaf u dejjaq li jixref fuq in-
Nahal Kziv fil-Galilija ta’ fug,
madwar 13-il km ’il gewwa mill-
belt ta’ Nahariya fuq il-kosta
tal-Mediterran. Dan il-kastell
ma nbeniex originarjament
ghal skopijiet militari, bhal
fil-kaz tal-kastelli 1-ohrajn
Krugjati tal-Art Imqaddsa.
L-iskop kien semplicement dak
li 1-Ordni Tewtoniku jmexxi
l-amministrazzjoni tieghu,
inkluzi I-arkivji u t-tezor, minn
Akri ghal pozizzjoni aktar
izolata u zgura. F'Akri 1-Ordni
Tewtoniku kien jaffaccja
t-theddida taz-zewg Ordnijiet
kavallereski kbar ta’ zmien
il-Krugjati, jigifieri 1-Ordni tal-
Kavallieri Templari u 1-Ordni
tal-Kavallieri Ospedalieri
(Kavallieri ta’ San Gwann).

Dawn riedu jahkmu taht
idejhom lit-Tewtoni¢i, megjusin
bhala Ordni zghir.

Ftit wara li I-Krugjati kienu
rebhu I-Art Imqaddsa mill-
Misilmin fI-1099, bosta nies
mill-Ewropa bdew jigu fl-Art
Imqaddsa bhala pellegrini

u baqghu jghixu hemm. II-
familja nobbli Franciza De
Milly akkwistat il-proprjeta ta’
fejn inbena l-kastell u kienet
tamministraha bhala fewdu
agrikolu. Meta Saladin rebah lir-
Renju Latin ta’ Gerusalemm fl-
1187, anke l-fewdu ta’ De Milly
spicca f’idejn il-Musulmani.
Imma billi din il-proprjeta
kienet tinsab f’Zona interna,
mimlija boskijiet u gholjiet, u
boghod mit-toroq principali ta’
komunikazzjoni, il-Misilmin
qatt ma tawha importanza.

Kienet ir-rebha ta’ Saladin li
wasslet ghat-Tielet Krucjata
(1189-1192), immexxija mir-Re
Richard I tal-Ingilterra. Dan
irnexxielu jaghmel rebha fuq il-
Misilmin. Imma t-territorji tar-



Renju Latin ta’ Gerusalemm
li rnexxielu jakkwista kienu
ferm izghar minn dawk
originali. Gerusalemm

u l-gholjiet tal-Lhudija

u tas-Samarija baqghu

taht kontroll Izlamiku.
II-Krugjati rnexxielhom
jakkwistaw biss il-kontroll
tal-kosta tal-Palestina u
tal-Galilija. Meta mbaghad
huma mexxew il-kapitali
tar-Renju Latin minn
Gerusalemm ghal Akri,
fl-1191, l-importanza ta’

Montfort zdiedet, minhabba
l-fatt li I-proprjeta tal-familja

De Milly kienet tinsab biss
8 km boghod minn Akri.
Ghalkemm il-familja De
Milly regghet akkwistat
din il-proprjeta matul it-
Tielet Krugjata, iddecidiet
li tbighha lill-Kavallieri
Tewtonici fl-1220. 11-

Kavallieri Germanizi bdew
isewwu I-bini u jsahhuh
f’forma ta’ fortizza jew
kastell, I-aktar wara 1-glied

li kien hemm bejniethom u
bejn 1-Ordnijiet Kavallereski
tat-Templari u Ospedalieri.
Kellhom bzonn ihallu Akri
u jfittxu post centrali ta’
amministrazzjoni ghalihom.
Montfort kienet tidher bhala
ghazla naturali u ideali.

II-Kavallieri Tewtonici
ghamlu talba ghall-
ghajnuna lill-Papa Girgor X,
permezz tal-Gran Mastru
Hermann von Salza. Huma
rnexxielhom jakkwistaw
bosta kontribuzzjonijiet
minn familji Ewropej u
pellegrini, biex hekk isahhu
u jsewwu l-proprjeta. Bdin
1-ghajnuna I-Kavallieri
Tewtonici biddlu I-proprjeta

agrikola f’kastell fortifikat

li fic-centru tieghu juri li
kellu swali kbar fuq zewg
sulari. Kif ghidna, huma
ittrasferew fil-Kastell ta’
Montfort l-amministrazzjoni
taghhom li kellhom f’Akri,
l-aktar id-dokumenti storici
importanti fl-arkivju u
t-tezor. Fil-kastell mibni
f’regjun hekk boghod

u izolat huma kellhom
mohhhom mistrieh li setghu
iharsu l-identita u r-rikkezzi
taghhom mir-reghba
tal-Ordnijiet Kavallereski
l-ohrajn.

Wara biss 40 sena ta’
ezistenza, 1-Kastell ta’
Montfort gie assedjat mis-
sultan Mamluk Baibars
fl-1266. Ghalkemm ir-Renju
Latin kien diga beda juri
sinjali ta’ dghufija, imma

Arkitettura Krucjata tal-Kastell ta’ Montfort

1-Krugjati baqghu izommu
Akri u fortizzi ohrajn fuq
il-kosta tal-Palestina. Anke
[-Kavallieri Tewtonici, din
id-darba, irnexxielhom
ike¢cu I-armata Izlamika
mill-Kastell ta® Montfort.

Imma fI-1271, meta diversi
fortizzi u bliet Krugjati kienu
waqghu f’idejn Baibars, dan

il-mexxej Mamluk assedja
1-Kastell ta Montfort billi
uza strategiji militari ta’
inginerija fdin iz-zona
muntanjuza u ta’ boskijiet.
Wara tlitt ijiem ta’ assedju
l-armata ta’ Baibars rebhet
ir-rabad jew fauborg (ir-
rahal ta’ barra l-kastell).
L-ghada Baibars hakem
il-bashura, jew is-sur estern

li kien jiddefendi 1-kastell,

u wara 15-il gurnata ohra
1-Kavallieri Germanizi
ddecidew li jcedu. Saru
negozjati bejn Baibars u
1-Krugjati, u dawn thallew
jitilqu mill-kastell bil-
proprjeta taghhom kollha

u jmorru f’Akri. Wara li
Akri wkoll intrebhet minn
al-Ashraf Khalil fit-18 ta’
Mejju 1291, u r-Renju Latin
ta’ Gerusalemm gie fix-xejn,
il-Kavallieri Tewtonici sabu
kenn fil-belt ta’ Venezja.
Wara li Baibars rebah il-
Kastell ta’ Montfort, kif kien
soltu jaghmel fil-kastelli
1-ohrajn Krugjati, hu gabbad
lis-suldati tieghu biex igarrfu
l-kastell. Ir-raguni principali
tal-waqgha tal-Kastell ta’
Montfort kienet il-fatt li
kien mibni f’pozizzjoni
geografika difficli, fejn
l-ghajnuna militari ma
setghetx tasal malajr, kif
ukoll ma kellux difiza tajba
ta’ swar fuq id-dawra ta’
barra.

Arkitettura tal-Kastell ta’
Montfort

I1-Kastell ta’ Montfort hu
mibni fuq xifer ta’ gholja

li tohrog ’il barra minn
muntanja. Fil-lingwagg
tekniku tal-istrutturi
Krug¢jati hu meqjus bhala
spur castle, jigifieri kastell
mibni fuq xifer ta’ gholja li
tohrog barra minn muntanja
u tixref fuq widien fondi.
B’hekk l-istess gholja toffri
difiza naturali ghax tixref
minn kullimkien fuq widien
u boskijiet. Il-partijiet



l-aktar difensivi tal-kastell
jinsabu fuq ix-xaqliba
tal-lvant, li billi timmarka
l-post li fih 1-gholja tinqata’
mill-muntanja ta’ fugha,
timmarka l-aktar Zona
vulnerabbli li kellha bzonn
tigi difiza. Fuq dik ix-
xaqliba hemm zewg fossijiet
quddiem torri li ghandu
forma tal-ittra D. Id-dahla
tal-kastell tinsab fuq ix-
xagliba opposta, u ghandha
torri li jharisha. Billi
l-quécata tal-gholja li fugha
hu mibni l-kastell hi dejqa,
il-bini residenzjali principali
gie mibni b'tali mod li
jokkupa l-ispazju bejn dawn
iz-zewg torrijiet. Flimkien
mad-dahla jew bieb tal-
punent, dawn l-elementi
arkitettonici jikkostitwixxu
l-parti superjuri tal-kastell,
li hi I-aktar parti importanti.
Is-sur estern, li X’aktarx
lanqas kien tlesta meta
1-kastell waqa’ f’idejn il-
Mamluki fI-1271, ghadu
jidher fil-fdalijiet ta’ hajt
estern li jinzel matul ix-
xaqgliba tat-tramuntana u dik
tal-punent.

Il-parti centrali tal-Kastell ta’
Montfort tikkonsisti fil-binja
amminstrattiva, li kellha tliet
sulari. Ghadu wieqaf is-
sular ta’ isfel, fejn ghadhom
jidhru zewg swali msaqqfin
forma ta’ volta gotika, bhall-
binjiet kollha tal-Krugjati.
Xaktarx li fit-tieni sular kien
hemm sala ¢erimonjali u
fit-tielet sular kien hemm
l-appartamenti tal-kastellan.

Id-dahla tal-kastell kienet
tinsab fix-xaqliba ta’ taht,

permezz ta’ torri li ghadu
wieqaf u li kellu tliet sulari.
Dan it-torri hu wahda mill-
aktar strutturi pprezervati
tajjeb tal-kastell. Saru hafna
skavi arkeologici. L-ahhar
skavi fl-2016 kixfu 1-hitan
esterni tal-kastell, imma
ma sabux kontinwazzjoni
tas-swar fuq ix-xagliba
tan-nofsinhar. Instabu
wkoll diversi strutturi
awziljari mal-binja tal-
kastell, fosthom l-istalel
taz-zwiemel. Taht il-kastell
instabu fdalijiet ta’ binja

li kellha mithna tahdem
bl-ilma, fuq ix-xmara Kziv
li hemm taht il-kastell. Din
il-mithna kienet inbidlet
f’ambjenti ghall-mistednin

tal-kastell matul is-seklu
13. Instabet ukoll bitha
fortifikata li fiha torri qrib
barriera tal-gebel li minnha
ttiehed il-materjal biex
inbena 1-Kastell ta® Montfort.
Din tinsab madwar
kilometru mill-kastell, lejn
il-Mf’ilya jew Castellum
Regis. Forsi din kienet
tikkostitwixxi I-ewwel swar
li rebah Baibars fl-1271.

II-Castellum Regis, jew
il-kastell rjali li kien
originarjament ir-residenza
tal-familja nobbli de Milly
qabel ma xtraw il-proprjeta
1-Kavallieri Tewtonici fl-
1220, ghadu jidher imgarraf
fir-rahal Kristjan Gharbi

Dehra ohra
tal-Kastell ta’ Montfort

ta’ Mi’ilya. It-Tewtonici kienu
semmewh Mhalia jew Castellum
Novum Regis.

L-iskavi tas-sit tal-Kastell ta’
Montfort bdew fl-1877 minn
Horatio Kitchener b'rizq il-
British Survey of Western
Palestine. Tkomplew skavi
godda fl-1926 waqt spedizzjoni
organizzata minn Bashford
Dean, kuratur tal-Arms and
Armour Department tal-
Metropolitan Museum of Art ta
New York. Saru skavi fl-2011
mill-Professur Adrian Boas
tal-Universita ta’ Haifa. FI-2015-
2016 dawn l-iskavi tkomplew
bl-ghajnuna ta’ studenti mir-
Royal Holloway tal-University of
London.

II-pozizzjoni geografika tal-
Kastell ta” Montfort taghmel
minnu gawhra ta’ arkitettura
Krug¢jata. Qabel xejn jinsab
imhares minn ambjent naturali
tassew uniku, mimli boskijiet u
bveduta mill-isbah lejn il-bahar
Mediterran u lejn Rosh Hanikra,
il-muntanja li tifred Israel mil-
Libanu, qrib it-“Targiet ta’ Tir”.
Fuq ix-xagliba tat-tramuntana
jidhru I-muntanji tal-fruntiera
bejn Israel u I-Libanu. Il-fatt i
l-kastell jinsab f’zona pjuttost
izolata jghin biex dan is-sit

jigi mhares minn vandalizmu
u huma bosta dawk li jmorru
jzuruh billi jinzlu bil-mixi fit-
trejqa, mimlija gebel u turgien
magqtughin fil-blat, li twasslek
fuq il-kastell bmod li dan
jidher f'daqqa wahda quddiem
ghajnejk mohbi mis-sigar tal-
boskijiet li jdawruh.

